
KAPITULU 23

Saida mak Santuariu?

E skritura ne'ebé, liu duni fali eskritura seluk hotu, sai fundasaun

no ai-riin klaran ba fiar Adventu nian, mak deklarasaun ne'e:
“To'o loron rihun rua atus tolu; entaun santuariu sei hetan hamoos.
Daniel 8:14. Ema hotu ne'ebé fiar katak Na'i sei mai lalais, kofiese ona
liafuan sira ne'e. Ema rihun ba rihun nia ibun repete profesia ne'e
hanesan sira-nia fiar nia liafuan-xave. Ema hotu sente katak sira-nia
esperansa ne'ebé naroman liu no ne'ebé sira hadomi liu, depende ba
eventu sira ne'ebé profesia ne'e f6 sai uluk. Ema hatudu ona katak
loron profétiku sira ne'e remata iha outonu tinan 1844. Hanesan
mundu kristaun ne'ebé seluk, Adventista sira iha tempu ne'eba fiar
katak rai, ka rai nia parte ida, mak santuariu (Fatin Santu). Sira
komprende katak hamoos santuariu mak hamoos rai ho ahi iha loron
boot ikus nian, no katak ida ne'e sei akontese iha Kristu nia mai dala
rua. Tan ne'e sira halo konkluzaun katak Kristu sei fila mai rai iha
tinan 1844.

Maibé tempu ne'ebé determina ona liu tiha, no Na'i la mosu. Ema
fiar sira hatene katak Maromak nia liafuan la bele falla; sira-nia
interpretasaun ba profesia ne'e mak tenke sala; maibé sala ne'e iha
ne'ebé? Ema barak, ho laran-lalais, ko'a tiha difikuldade nia futus hodi
nega katak loron 2300 remata iha tinan 1844. Sira la bele f6 razaun ida
ba ne'e, s6 katak Kristu la mai iha tempu ne'ebé sira hein Nia. Sira
argumenta katak se loron profétiku sira remata duni iha tinan 1844,
Kristu sei fila mai iha tempu ne'eba atu hamoos santuariu liuhusi

hamoos rai ho ahi; no tanba Nia la mai, loron sira ne'e seidauk
remata.

Simu konkluzaun ne'e signifika husik tiha sura uluk ba periodu
profétiku sira. Ema hetan ona katak loron 2300 haht bainhira
Artaxerxes nia orden atu hadia no harii fali Jerusalém hah vigora, iha
outonu tinan 457 Molok Kristu. Bainhira foti ida ne'e hanesan pontu
hahq, iha harmonia perfeita iha aplikasaun ba eventu hotu ne'ebé
esplikasaun ba periodu ne'e iha Daniel 9:25-27 6 sai uluk. Semana
neen-nulu resin sia, tinan 483 primeiru husi tinan 2300, tenke to'o
Mesias, Ida ne'ebé hetan mina; no Kristu nia batizmu no Espiritu
Santu nia mina ba Nia, iha tinan 27 Depois Kristu, kumpri duni buat
ne'ebé profesia hatete. Iha semana hitu-nulu nia klaran, Mesias sei
mate. Tinan tolu ho balu depois Ninia batizmu, sira prega Kristu iha
kras, iha primavera tinan 31 Depois Kristu. Semana hitu-nulu, ka
tinan 490, liu-liu kona-ba Judeu sira. Bainhira periodu ne'e remata,
nasaun ne'e sela ninia rejeisaun ba Kristu liuhusi persegisaun ba
Ninia dixipulu sira, no apostolu sira fila ba Jentiu sira, iha tinan 34
Depois Kristu. Bainhira tinan 490 primeiru husi tinan 2300 remata,
tinan 1810 sei hela. Husi tinan 34 Depois Kristu, tinan 1810 to'o tinan
1844. Anju ne'e dehan: “entaun santuariu sei hetan hamoos.” Profesia
nia detalle hotu ne'ebé uluk kumpri ona, la iha duavida, iha tempu
ne'ebé determina.

Ho sura ida ne'e, buat hotu klaru no iha harmonia, s6 katak sira la
haree katak iha tinan 1844 akontese eventu ida ne'ebé hatan ba
hamoos santuariu. Nega katak loron sira ne'e remata iha tempu
ne'eba signifika halo kestaun tomak sai konfuzaun, no husik tiha
pozisaun sira ne'ebé hametin ona liuhusi profesia nia kumprimentu
ne'ebé la bele sala.

Maibé Maromak mak lidera ona Ninia povu iha movimentu
Adventu boot ne'e; Ninia kbiit no gloria akompana servisu ne'e, no
Nia sei la husik ida ne'e remata iha nakukun no dezapontamentu, atu

ema bele hafuhu nu'udar emosaun falsu no fanatiku ida. Nia sei la
husik Ninia liafuan iha dGvida no la-serteza. Maski ema barak husik
tiha sira-nia sura uluk ba periodu profétiku sira no nega katak
movimentu ne'ebé harii iha sura ne'e nia leten loos, ema seluk la
hakarak husik fiar nia pontu no esperiénsia sira ne'ebé Eskritura sira
no Maromak nia Espiritu nia sasin hametin. Sira fiar katak sira foti
ona prinsipiu interpretasaun nian ne'ebé di‘ak iha sira-nia estudu ba
profesia sira, no katak sira-nia knaar mak kaer metin lia loos sira
ne'ebé sira hetan ona, no kontinua dalan hanesan ba estudu Biblia
nian. Ho orasaun ho laran tomak, sira haree fali sira-nia pozisaun no
estuda Eskritura sira atu deskobre sira-nia sala. Tanba sira la haree
sala ida iha sira-nia sura ba periodu profétiku sira, sira hetan
matadalan atu estuda ho kuidadu liu asuntu santuariu nian.

Tha sira-nia investigasaun, sira aprende katak la iha prova ida iha
Eskritura ne'ebé apoia hanoin ne'ebé ema barak kaer katak rai mak
santuariu; maibé sira hetan iha Biblia esplikasaun kompletu ida kona-
ba santuariu nia asuntu, ninia natureza, ninia fatin no ninia servisu
sira; hakerek-na'in santu sira-nia sasin klaru no luan tebes to'o halo
kestaun ne'e la iha davida tan. Apostolu Paulo, iha Karta ba Ebreu
sira, dehan: “Loos duni, aliansa primeiru mos iha regra ba servisu
adorasaun nian, no santuariu ida mundu nian. Tanba sira harii
tabernakulu ida; primeiru, iha ne'ebé iha kandelabru, no meza, no
paun prezensa nian; ne'ebé hanaran santuariu. No iha veo segundu
nia kotuk, tabernakulu ne'ebé hanaran fatin santu liu hotu; ne'ebé iha
insensariu osan-mean, no Arka Aliansa ne'ebé taka haleu ho osan-
mean, iha ne'ebé iha sanan osan-mean ne'ebé iha mana, no Arao nia
ai-tonka ne'ebé moris kalohan, no aliansa nia tabua sira; no iha ninia
leten gloria nia kerubim sira ne'ebé hamahon kadunan laran-luak
nian.” Ebreu 9:1-5.

Santuariu ne'ebé Paulo ko'alia iha ne'e mak Tabernakulu ne'ebé
Moisés harii tuir Maromak nia orden, hanesan Ida ne'ebé Aas Liu nia

hela-fatin iha rai. “Sira tenke halo santuariu ida ba Ha'u; atu Ha'u bele
hela iha sira-nia leet” (Exodu 25:8)—ida ne'e mak orden ne'ebé
Maromak f6 ba Moisés bainhira nia hamutuk ho Maromak iha foho.
Israel-oan sira la'o hela liuhusi rai-fuik, no sira harii Tabernakulu ne'e
iha dalan ida ne'ebé bele muda husi fatin ida ba fatin seluk; maibé ida
ne'e harii-fatin ida ne'ebé furak no boot tebes. Ninia didin sira halo
husi ai-belar ne'ebé hamri'ik, kahur ho osan-mean barak, no tau iha
baze osan-mutin nian; enkuantu ninia kakuluk halo husi kortina ka
taka barak, ida liur liu husi animal nia kulit, no ida laran liu husi bee-
lino di'ak ne'ebé borda ho furak ho kerubim nia figura. Aleinde patiu
liur, ne'ebé iha altar ba sakrifisiu ne'ebé sunu, Tabernakulu rasik iha
kuartu rua ne'ebé bolu fatin santu no fatin santu liu, ne'ebé kortina ka
veo ida ne'ebé riku no furak fahe malu; veo hanesan ida mos taka
kuartu primeiru nia odamatan.

Tha fatin santu iha kandelabru, iha sul, ho ninia ahi-oan hitu ne'ebé
f6 naroman ba santuariu loron no kalan; iha norte iha meza ba Paun
Prezensa Nian; no iha veo ne'ebé fahe fatin santu husi fatin santu liu
nia oin, iha altar osan-mean ba insensu, ne'ebé husi ne'eba, loron-
loron, kalohan bein di'ak ida, hamutuk ho Israel nia orasaun sira, sa'e
ba Maromak nia oin.

Iha fatin santu liu iha Arka, kaixa ida husi ai ne'ebé folin boot,
ne'ebé taka ho osan-mean, fatin ba fatuk belar rua ne'ebé Maromak
hakerek ona iha ninia leten Mandamentu Sanulu nia lei. Tha Arka nia
leten, hanesan kaixa santu ne'e nia taka, iha kadunan laran-luak nian,
servisu-liman ida ne'ebé furak tebes, ho kerubim na'in rua iha ninia
leten, ida iha rohan ida-idak, no buat hotu halo husi osan-mean
metin. Iha kuartu ne'e, Maromak nia prezensa hatudu an iha gloria
nia kalohan iha kerubim sira-nia klaran.

Bainhira Ebreu sira hela tiha iha Kanaan, Salomao nia Templu
troka Tabernakulu; maski Templu ne'e harii-fatin permanente no
boot liu, nia tuir proporsaun hanesan, no iha sasdn hanesan. Tha

forma ida ne'e santuariu kontinua—s6 iha Daniel nia tempu, bainhira
nia sai rahun—to'o Romanu sira harahun nia iha tinan 70 Depois
Kristu.

Ida ne'e mak santuariu mesak ne'ebé iha ona iha rai, ne'ebé Biblia
f6 informasaun kona-ba nia. Paulo deklara katak ida ne'e mak aliansa
primeiru nia santuariu. Maibé aliansa foun la iha santuariu ida ka?

Bainhira sira fila fali ba Ebreu nia livru, ema ne'ebé buka lia loos
hetan katak Paulo nia liafuan ne'ebé ita foti ona hatudu katak iha
santuariu segundu ida, ka aliansa foun nia santuariu: “Loos duni,
aliansa primeiru mos iha regra ba servisu adorasaun nian, no
santuariu ida mundu nian” No liafuan “moés” hatudu katak Paulo
ko'alia ona uluk kona-ba santuariu ida ne'e. Bainhira fila fali ba
kapitulu molok nia hah, sira lee: “Agora, buat sira ne'ebé ami ko'alia
ona, ne'e mak sira-nia rezumu: Ita iha Amu-lulik Boot ida hanesan
ne'e, ne'ebé tuur iha Majestade nia kadunan nia liman-loos iha
lalehan; Ministru ida husi santuariu, no husi tabernakulu loos, ne'ebé
Na'i harii, la'6s ema.” Ebreu 8:1, 2.

Tha ne'e aliansa foun nia santuariu hatudu an. Aliansa primeiru nia
santuariu, ema mak harii, Moisés mak harii; ida ne'e, Na'i mak harii,
la'6és ema. Tha santuariu ida ne'eba, amu-lulik rai nian sira halo sira-
nia servisu; iha ida ne'e, Kristu, ita-nia Amu-lulik Boot, halo
ministériu iha Maromak nia sorin loos. Santuéariu ida iha rai, ida seluk
iha lalehan.

Aleinde ne'e, Tabernakulu ne'ebé Moisés harii, sira halo tuir
dezenu ida. Na'i f6 matadalan ba nia: “Tuir buat hotu ne'ebé Ha'u
hatudu ba 6, tuir tabernakulu nia dezefiu, no ninia sasan hotu nia
dezenu, nune'e moés imi tenke halo.” No Nia f6 orden fali: “Haree katak
0 halo sira tuir sira-nia dezenu, ne'ebé hatudu ona ba 6 iha foho!
Exodu 25:9, 40. No Paulo dehan katak Tabernakulu primeiru “mak
figura ida ba tempu ne'eba, iha ne'ebé sira oferese prezente no

sakrifisiu”; katak ninia fatin santu sira mak “buat sira iha lalehan nia
modelu”; katak amu-lulik sira ne'ebé oferese prezente tuir lei, servi
“ba buat lalehan nian nia ezemplu no lalatak”, no katak “Kristu la tama
ba fatin santu sira ne'ebé ema halo ho liman, ne'ebé mak buat loos nia
figura; maibé ba lalehan rasik, atu agora mosu iha Maromak nia oin ba
ita” Ebreu 9:9, 23; 8:5; 9:24.

Santuariu iha lalehan, ne'ebé Jesus halo ministériu iha ne'eba ba
ita, mak orijinal boot, no santuariu ne'ebé Moisés harii mak kopia ida
husi nia. Maromak tau Ninia Espiritu iha sira ne'ebé harii santuariu
rai nian. Arte nia matenek ne'ebé hatudu iha ninia konstrusaun, mak
Maromak nia matenek nia manifestasaun. Didin sira haree hanesan
osan-mean metin, no reflete ba sorin hotu kandelabru osan-mean
nia ahi-oan hitu nia naroman. Paun Prezensa Nian nia meza no altar
insensu nian lakan hanesan osan-mean ne'ebé fakar ona. Kortina
furak ne'ebé sai kakuluk, ho anju nia figura ne'ebé borda ho kor azul,
roxu no mean, aumenta fatin ne'e nia furak. No iha veo segundu nia
kotuk iha Xekinad santu (Maromak nia gloria ne'ebé ema bele haree),
ne'ebé la iha ema ida bele tama ba ninia oin no kontinua moris, s6
amu-lulik boot.

Tabernakulu rai nian nia furak ne'ebé la iha ida hanesan, reflete ba
ema nia matan Templu lalehan nian nia gloria, iha ne'ebé Kristu, ita-
nia uluk-na'in, halo ministériu ba ita iha Maromak nia kadunan nia
oin. Liurai sira-nia Liurai nia hela-fatin, iha ne'ebé rihun ba rihun
servi Nia, no rihun sanulu dala rihun sanulu hamriik iha Ninia oin
(Daniel 7:10); Templu ne'eba, ne'ebé nakonu ho kadunan rohan-laek
nia gloria, iha ne'ebé serafin sira, ninia guarda ne'ebé lakan, taka sira-
nia oin hodi adora,—Templu ne'e bele hetan, iha harii-fatin furak liu
ne'ebé ema nia liman harii ona, s6 ninia luan no gloria nia reflexu
uitoan ida de'it. Maski nune'e, santuariu rai nian no ninia servisu sira
hanorin lia loos importante sira kona-ba santuariu lalehan nian no
servisu boot ne'ebé halo iha ne'eba atu hola fali ema.

Santuariu iha lalehan nia fatin santu sira, santuariu iha rai nia
kuartu rua mak reprezenta. Bainhira apostolu Joao, iha vizaun, hetan
fiar atu haree Maromak nia Templu iha lalehan, nia haree iha ne'eba
“ahi oan hitu lakan iha kadunan nia oin”. Apokalipse 4:5. Nia haree
anju ida “kaer insensariu osan-mean ida; no sira f6 ba nia insensu
barak, atu nia oferese hamutuk ho santu sira hotu nia orasaun iha
altar osan-mean ne'ebé iha kadunan nia oin.” Apokalipse 8:3. Iha ne'e,
Maromak husik profeta ne'e haree santuariu iha lalehan nia kuartu
primeiru; no nia haree iha ne'eba “ahi oan hitu” no “altar osan mean’,
ne'ebé kandelabru osan-mean no altar insensu nian iha santuariu rai
nian mak reprezenta. Fali, “Maromak nia templu loke ona” (Apokalipse
11:19), no nia hateke ba veo laran nia kotuk, ba fatin santu liu. Iha ne'e
nia haree “Ninia Arka Aliansa”, ne'ebé kaixa santu ne'ebé Moisés halo
atu rai Maromak nia lei, mak reprezenta.

Nune'e, sira ne'ebé estuda asuntu ne'e, hetan prova ida ne'ebé ema
la bele kontra katak iha santuariu ida iha lalehan. Moisés halo
santudriu rai nian tuir dezenu ida ne'ebé Maromak hatudu ba nia.
Paulo hanorin katak dezefiu ne'e mak santuariu loos ne'ebé iha
lalehan. No Joao f6 sasin katak nia haree santuariu ne'e iha lalehan.

Iha Templu iha lalehan, Maromak nia hela-fatin, Ninia kadunan
harii metin iha justisa no julgamentu nia leten. Tha fatin santu liu iha
Ninia lei, ukun-fuan boot ba buat loos, ne'ebé Maromak uza atu koko
ema hotu. Arka ne'ebé rai lei nia fatuk belar sira, kadunan laran-luak
nian mak taka, no iha kadunan laran-luak nian nia oin Kristu hato'o
Ninia raan ba ema sala-na'in. Nune'e hatudu justisa no laran-luak nia
unidade iha planu atu hola fali ema. Unidade ida ne'e, matenek
rohan-laek de'it mak bele hanoin, no kbiit rohan-laek de'it mak bele
halo; unidade ida ne'e halo lalehan tomak nakonu ho hakfodak no
adorasaun. Santuariu rai nian nia kerubim sira, ne'ebé hateke ho
hahi'an ba kadunan laran-luak nian, reprezenta interese ne'ebé

lalehan nia anju sira iha bainhira sira hanoin kle'an servisu atu hola
fali ema. Ida ne'e mak laran-luak nia mistériu ne'ebé anju sira hakarak
hatene—katak Maromak bele justu bainhira Nia halo ema sala-na'in
ne'ebé arrepende sai loos, no hadia fali Ninia relasaun ho ema nia
rasa ne'ebé monu; katak Kristu bele hatuun an atu foti ema barak la
bele sura husi lakon nia kuak kle'an, no hatais sira ho Ninia justisa
rasik nia ropa ne'ebé la iha mantxa, atu hamutuk ho anju sira ne'ebé
nunka monu, no hela ba nafatin iha Maromak nia prezensa.

Kristu nia servisu hanesan intersesor (ida ne'ebé husu ba ema
seluk) ba ema, mosu iha Zakarias nia profesia furak kona-ba Ida
ne'ebé “nia naran mak Sanak Matak”. Profeta ne'e dehan: “Nia sei harii
NAI nia templu; no Nia sei lori gloria, no sei tuur no ukun iha Ninia
[Aman nia] kadunan; no Nia sei sai amu-lulik iha Ninia kadunan leten:
no dame nia konsellu sei iha sira na'in rua nia leet” Zakarias 6:12, 13.

“Nia sei harii NAI nia templu” Liuhusi Ninia sakrifisiu no
mediasaun, Kristu mak Maromak nia igreja nia fundasaun no mos nia
harii-na'in. Apostolu Paulo hatudu ba Nia hanesan “fatuk-lidun
prinsipal; iha Nia uma tomak, ne'ebé tutan hamutuk ho di'ak, buras
sai templu santu ida iha Na'i: iha Nia imi m6s”; no nia dehan: “harii
hamutuk atu sai Maromak nia hela-fatin liuhusi Espiritu” Efezu 2:20-
22.

“Nia sei lori gloria” Gloria ba ema nia rasa ne'ebé monu nia hola
fali, Kristu mak na'in. Durante tempu rohan-laek nia idade sira, sira
ne'ebé hetan ona hola fali sei kanta nafatin: “Ba Nia ne'ebé hadomi ita,
no fase ita husi ita-nia sala sira ho Ninia raan rasik, . . . ba Nia mak
gloria no ukun ba nafatin no nafatin” Apokalipse 1:5, 6.

Nia “sei tuur no ukun iha Ninia kadunan leten; no Nia sei sai amu-
lulik iha Ninia kadunan leten.” La'és agora “iha Ninia kadunan gloria
nian”; reinu gloria nian seidauk mai. SO bainhira Ninia servisu
hanesan mediador remata ona, mak Maromak sei “f6 Ninia aman

David nia kadunan ba Nia”, reinu ida ne'ebé “sei la iha rohan”. Lucas
1:32, 33. Hanesan amu-lulik, Kristu agora tuur hamutuk ho Aman iha
Ninia kadunan. Apokalipse 3:21. Iha kadunan leten, hamutuk ho Ida
ne'ebé rohan-laek no ne'ebé moris husi Nia an rasik, iha Ida ne'ebé
“lori ona ita-nia terus, no hodi ita-nia triteza” ne'ebé “hetan
tentasaun iha buat hotu hanesan ita, maibé la iha sala”, atu nune'e
“Nia bele ajuda sira ne'ebé hetan tentasaun” “Se ema ida halo sala, ita
iha Advogadu ida iha Aman nia oin”” Isaias 53:4; Ebreu 4:15; 2:18; 1 Joao
2:1. Ninia intersesaun mak isin ida ne'ebé kanek no rahun nian, moris
ida ne'ebé la iha mantxa nian. Liman sira ne'ebé kanek, kotuk-sorin
ne'ebé sona, ain sira ne'ebé aat, husu ba ema ne'ebé monu, ne'ebé
ninia hola fali Kristu selu ho folin rohan-laek hanesan ne'e.

“No dame nia konsellu sei iha sira na'in rua nia leet” Aman nia
domin, la ki'ik liu Oan nia domin, mak salvasaun nia bee-matan ba
ema nia rasa ne'ebé lakon. Jesus dehan ba Ninia dixipulu sira molok
Nia ba: “Ha'u la dehan ba imi katak Ha'u sei husu ba Aman ba imi:
tanba Aman rasik hadomi imi”. Joao 16:26, 27. “Maromak iha Kristu,
halo mundu dame ho Nia an” 2 Korinto 5:19. No iha ministériu iha
santuariu lalehan nian, “dame nia konsellu sei iha sira na'in rua nia

” W

leet” “Tanba Maromak hadomi tebes mundu, to'o Nia f6 Ninia Oan
mesak, atu ema hotu ne'ebé fiar ba Nia labele lakon, maibé hetan
moris rohan-laek” Joao 3:16.

Pergunta “Saida mak santuariu?” Eskritura sira hatan ho klaru.
Liafuan “santuariu, hanesan Biblia wuza, signifika, primeiru,
Tabernakulu ne'ebé Moisés harii, hanesan buat lalehan nian nia
dezefiu; no, segundu, “tabernakulu loos” iha lalehan, ne'ebé santuariu
rai nian hatudu ba. Iha Kristu nia mate, servisu figura nian (tipu)
remata. “Tabernakulu loos” iha lalehan mak aliansa foun nia
santuariu. No tanba Daniel 8:14 nia profesia kumpri iha dispensasaun
(tempu Maromak nia planu nian) ida ne'e, santuariu ne'ebé profesia
ne'e ko'alia kona-ba nia, tenke mak aliansa foun nia santuariu.

Bainhira loron 2300 remata, iha tinan 1844, la iha ona santuariu iha
rai durante sékulu barak. Nune'e profesia ne'e, “To'o loron rihun rua
atus tolu; entaun santuariu sei hetan hamoos,” hatudu, la iha davida,
ba santuariu iha lalehan.

Maibé pergunta importante liu sei presiza resposta: Saida mak
hamoos santuariu? Eskritura Testamentu Tuan nian hatete katak iha
servisu hanesan ne'e ne'ebé liga ho santudriu rai nian. Maibé iha buat
ruma iha lalehan ne'ebé presiza hamoos ka? Tha Ebreu 9 hanorin ho
klaru hamoos santuariu rai nian no mos lalehan nian. “Kuaze buat
hotu, tuir lei, hetan hamoos ho raan; no se raan la fakar, la iha
perdua. Tan ne'e presiza katak buat sira iha lalehan nia modelu hetan
hamoos ho buat sira ne'e [animal sira-nia raan]; maibé buat lalehan
nian rasik ho sakrifisiu ne'ebé di‘ak liu buat sira ne'e” (Ebreu 9:22, 23),
duni Kristu nia raan ne'ebé folin boot.

Hamoos ne'e, iha servisu figura nian no iha servisu loos, tenke halo
ho raan: iha ida primeiru, ho animal sira-nia raan; iha ida segundu, ho
Kristu nia raan. Paulo hatete, hanesan razaun tanba sa hamoos ne'e
tenke halo ho raan, katak bainhira raan la fakar la iha perdua. Perdua,
ka hasai sala, mak servisu ne'ebé tenke halo. Maibé oinsa bele iha sala
ne'ebé liga ho santuariu, iha lalehan ka iha rai? Ita bele aprende ida
ne'e husi servisu simboliku nian; tanba amu-lulik sira ne'ebé halo
servisu iha rai, servi “ba buat lalehan nian nia ezemplu no lalatak”
Ebreu 8:5.

Santuariu rai nian nia ministériu iha parte rua; amu-lulik sira halo
ministériu loron-loron iha fatin santu, enkuantu dala ida iha tinan ida
amu-lulik boot halo servisu espesial expiasaun (servisu atu hamoos
no hasai sala) nian iha fatin santu liu, atu hamoos santuariu. Loron-
loron ema sala-na'in ne'ebé arrepende lori ninia oferta ba
Tabernakulu nia odamatan, no tau ninia liman iha animal nia ulun,
rekofiese ninia sala sira, no nune'e, iha figura, muda sala sira husi nia
an ba sakrifisiu ne'ebé la iha sala. Depois sira oho animal ne'e.

433



Apostolu dehan, “Se raan la fakar”, la iha perdua ba sala. “Isin nia
moris iha raan” Levitiku 17:11. Maromak nia lei ne'ebé ema kontra,
ezije ema kontra-na'in nia moris. Raan, ne'ebé reprezenta ema sala-
na'in nia moris ne'ebé lakon tiha ona, ne'ebé ninia kulpa animal ne'e
lori, amu-lulik lori ba fatin santu no hisik iha veo nia oin, ne'ebé iha
ninia kotuk iha Arka ne'ebé rai lei ne'ebé ema sala-na'in kontra ona.
Liuhusi seremonia ida ne'e, sala, liuhusi raan, muda iha figura ba
santudariu. Iha kazu balu sira la lori raan ba fatin santu; maibé iha kazu
ne'e amu-lulik tenke han na'an, hanesan Moisés f6 matadalan ba Arao
nia oan sira, hodi dehan: “Maromak f6 ona ida ne'e ba imi atu lori
komunidade nia sala” Levitiku 10:17. Seremonia rua ne'e hanesan
simboliza sala nia muda husi ema ne'ebé arrepende ba santuériu.

Ida ne'e mak servisu ne'ebé la'o loron-loron, durante tinan tomak.
Israel nia sala sira nune'e muda ba santuariu, no presiza servisu
espesial ida atu hasai sira. Maromak f6 orden atu halo expiasaun ba
kuartu santu ida-idak. “Nia sei halo expiasaun ba fatin santu, tanba
Israel nia oan sira-nia la moos, no tanba sira-nia transgresaun iha
sira-nia sala hotu: no nune'e nia sei halo més ba komunidade nia
tabernakulu, ne'ebé hela iha sira-nia leet iha sira-nia la moos nia
klaran.” Tenke halo mos expiasaun ba altar, atu “hamoos nia, no halo
nia santu husi Israel nia oan sira-nia la moos.” Levitiku 16:16, 19.

Dala ida iha tinan ida, iha Loron Expiasaun nian ne'ebé boot, amu-
lulik tama ba fatin santu liu atu hamoos santuariu. Servisu ne'ebé halo
iha ne'eba, kompleta ministériu nia sirkulu tinan nian. Iha Loron
Expiasaun nian sira lori bibi-oan rua ba Tabernakulu nia odamatan,
no sira dada rifa ba bibi rua ne'e, “rifa ida ba NAI, no rifa seluk ba bibi
ne'ebé atu haruka sai” (bibi ne'ebé sira haruka ba rai-fuik). Versikulu
8. Bibi ne'ebé hetan rifa ba NAI, sira tenke oho hanesan sakrifisiu sala
nian ba povu. No amu-lulik tenke lori ninia raan ba veo nia laran no
hisik ba kadunan laran-luak nian no iha kadunan laran-luak nian nia

oin. Sira tenke hisik mos raan ba altar insensu nian ne'ebé iha veo nia
oin.

“No Arao sei tau ninia liman rua iha bibi moris nia ulun, no
rekonese iha ninia leten Israel nia oan sira-nia hahalok aat hotu, no
sira-nia transgresaun hotu iha sira-nia sala hotu, hodi tau sira iha
bibi nia ulun, no sei haruka nia ba rai-fuik liuhusi ema ida ne'ebé
prontu nia liman: no bibi ne'e sei lori iha ninia leten sira-nia hahalok
aat hotu ba rai ida ne'ebé la iha ema hela” Versikulu 21, 22. Bibi ne'ebé
husik la fila tan ba Israel nia akampamentu, no mane ne'ebé lori bibi
ne'e ba, tenke fase ninia an no ninia ropa ho bee molok fila ba
akampamentu.

Seremonia tomak ne'e nia objetivu mak atu halo Israel-oan sira
sente Maromak nia santidade no Ninia odi ba sala; no moés atu hatudu
ba sira katak sira la bele hasoru malu ho sala la ho sai foer. Ema ida-
idak tenke hamoe ninia klamar durante servisu expiasaun nian ne'e
la'o hela. Sira tenke husik negosiu hotu, no Israel nia komunidade
tomak tenke hela loron ne'e iha hatuun an solene iha Maromak nia
oin, ho orasaun, jejun no buka-hatene kle'an iha fuan.

Servisu figura nian hanorin lia loos importante sira kona-ba
expiasaun. Maromak simu substitutu ida iha ema sala-na'in nia fatin;
maibé animal nia raan la hamoos tiha sala. Nune'e Maromak f6 dalan
ida atu muda sala ba santuariu. Liuhusi oferese raan, ema sala-na'in
rekoriese lei nia autoridade, rekonese ninia kulpa iha kontra lei, no
hatudu ninia hakarak atu hetan perdua liuhusi fiar ba Hola-na'in ida
ne'ebé sei mai; maibé nia seidauk livre tomak husi lei nia
kondenasaun. Tha Loron Expiasaun nian, amu-lulik boot, depois foti
oferta ida husi komunidade, tama ba fatin santu liu ho oferta ne'e nia
raan, no hisik raan ne'e ba kadunan laran-luak nian, direta iha lei nia
leten, atu selu tuir lei nia ezijénsia. Depois, iha ninia knaar hanesan
mediadoér, nia foti sala sira ba nia an rasik no lori sira sai husi
santuariu. Bainhira nia tau ninia liman iha bibi ne'ebé husik nia ulun,

nia rekonese iha bibi nia leten sala sira ne'e hotu, no nune'e, iha
figura, muda sira husi nia an ba bibi. Depois bibi ne'e lori sira ba dook,
no ema konsidera katak sala sira ne'e ketak ona ba nafatin husi povu.

Ida ne'e mak servisu ne'ebé halo “tuir buat lalehan nian nia
ezemplu no lalatak” No buat ne'ebé halo iha figura iha santuariu rai
nian nia ministériu, halo iha realidade iha santuariu lalehan nian nia
ministériu. Depois Ninia sa'e ba lalehan, ita-nia Salvador haht Ninia
servisu hanesan ita-nia amu-lulik boot. Paulo dehan: “Kristu la tama
ba fatin santu sira ne'ebé ema halo ho liman, ne'ebé mak buat loos nia
figura; maibé ba lalehan rasik, atu agora mosu iha Maromak nia oin ba
ita” Ebreu 9:24.

Amu-lulik nia ministériu durante tinan tomak iha santuariu nia
kuartu primeiru, “iha veo nia laran” ne'ebé sai odamatan no fahe fatin
santu husi patiu liur, reprezenta ministériu nia servisu ne'ebé Kristu
haht iha Ninia sa'e ba lalehan. Amu-lulik nia servisu iha ministériu
loron-loron nian mak atu hato'o ba Maromak nia oin sakrifisiu sala
nian nia raan, no moés insensu ne'ebé sa'e hamutuk ho Israel nia
orasaun sira. Nune'e moés Kristu hato'o Ninia raan ba Aman nia oin ba
ema sala-na'in sira, no hato'o moés ba Nia oin, hamutuk ho Ninia
justisa rasik nia bein di'ak ne'ebé folin boot, ema fiar ne'ebé
arrepende sira-nia orasaun. Ida ne'e mak ministériu nia servisu iha
santuariu iha lalehan nia kuartu primeiru.

Ba ne'eba Kristu nia dixipulu sira-nia fiar tuir Nia bainhira Nia sa'e
no lakon husi sira-nia matan. Iha ne'eba sira-nia esperansa hamutuk.
Paulo dehan: “Esperansa ne'e ita iha hanesan klamar nia ankor,
seguru no metin, no ne'ebé tama ba veo nia laran; ba ne'eba uluk-
na'in tama ona ba ita, Jesus duni, ne'ebé sai ona amu-lulik boot ba
nafatin”. “La'és ho bibi no bezerru sira-nia raan, maibé ho Ninia raan
rasik, Nia tama dala ida de'it ba fatin santu, no hetan ona hola-fali
rohan-laek ba ita” Ebreu 6:19, 20; 9:12.

436



Durante sékulu sanulu resin ualu, ministériu nia servisu ida ne'e
kontinua iha santuariu nia kuartu primeiru. Kristu nia raan, ne'ebé
Nia hato'o ba ema fiar sira ne'ebé arrepende, f6 ba sira perdua no
Aman nia simu; maibé sira-nia sala sira sei hela nafatin iha rejistu nia
livru sira. Hanesan iha servisu figura nian iha servisu expiasaun nian
ida iha tinan nia rohan, nune'e moés molok Kristu nia servisu atu hola
fali ema kompleta, iha servisu expiasaun nian ida atu hasai sala husi
santuariu. Ida ne'e mak servisu ne'ebé hahtt bainhira loron 2300
remata. Iha tempu ne'eba, hanesan profeta Daniel f6 sai uluk, ita-nia
Amu-lulik Boot tama ba fatin santu liu, atu halo Ninia servisu solene
nia parte ikus—atu hamoos santuariu.

Hanesan iha tempu uluk povu nia sala sira, liuhusi fiar, tau iha
sakrifisiu sala nian nia leten, no liuhusi ninia raan muda, iha figura, ba
santuariu rai nian, nune'e moés iha aliansa foun sala sira husi ema
ne'ebé arrepende, liuhusi fiar, tau iha Kristu nia leten no muda, iha
realidade, ba santuariu lalehan nian. No hanesan hamoos figura nian
ba santuariu rai nian halo liuhusi hasai sala sira ne'ebé halo nia foer,
nune'e mos hamoos loos ba santuariu lalehan nian tenke halo liuhusi
hasai, ka hamoos tiha, sala sira ne'ebé hakerek iha ne'eba. Maibé
molok ida ne'e bele halo, tenke iha ezame ida ba rejistu nia livru sira
atu determina sé mak, liuhusi arrepende husi sala no fiar ba Kristu,
iha direitu ba Ninia expiasaun nia benefisiu sira. Tan ne'e hamoos
santuariu inklui servisu investigasaun nian ida—servisu julgamentu
nian ida. Servisu ne'e tenke halo molok Kristu mai atu hola fali Ninia
povuy; tanba bainhira Nia mai, Ninia kolen iha Nia hamutuk atu selu ba
ema ida-idak tuir ninia hahalok. Apokalipse 22:12.

Nune'e sira ne'ebé tuir profesia nia liafuan nia naroman, haree
katak, la'6s Kristu mai rai bainhira loron 2300 remata iha tinan 1844,
maibé iha tempu ne'eba Nia tama ba santuariu lalehan nian nia fatin
santu liu atu halo servisu expiasaun nian ikus, hodi prepara ba Ninia
mai.

Sira haree moés katak, enkuantu sakrifisiu sala nian hatudu ba
Kristu hanesan sakrifisiu, no amu-lulik boot reprezenta Kristu
hanesan mediadér, bibi ne'ebé husik reprezenta Satanas, sala nia
autor, ne'ebé iha rohan sei hetan sala sira husi ema ne'ebé arrepende
loloos. Bainhira amu-lulik boot, ho kbiit husi sakrifisiu sala nian nia
raan, hasai sala sira husi santuariu, nia tau sira iha bibi ne'ebé husik
nia leten. Bainhira Kristu, ho kbiit husi Ninia raan rasik, hasai Ninia
povu nia sala sira husi santuariu lalehan nian iha Ninia ministériu nia
rohan, Nia sei tau sira iha Satanas nia leten, ne'ebé, iha julgamentu
nia ezekusaun, tenke simu kastigu ikus. Sira haruka bibi ne'ebé husik
ba rai ida ne'ebé ema la hela, atu nunka fila tan ba Israel nia
komunidade. Nune'e mos Satanas sei hetan duni sai ba nafatin husi
Maromak no Ninia povu nia prezensa, no nia sei lakon tomak husi
moris iha sala no ema sala-na'in sira nia destruisaun ikus.

